
Svar upp á fyrispurning 

 

frá Heðin Mortensen, løgtingsmanni, um 

stjóralønir á almennum stovnum og almennum partafeløgum 

 

 

Fyrispurningur nr. 79/2017 eftir Tingskipanini § 52a. 

 
1. Hvørji viðurskifti gera av, hvussu nógv ein stjóri í einum almennum stovni ella almennum 

partafelag fær í løn?  

 

2. Hevur landsstýrismaðurin ætlanir um at endurskoða ásetingarnar av stjóralønum í almennum 

stovnum og almennum partafeløgum?  

 

3. Um so er, nær kunnu vit vænta, at hetta arbeiðið verður klárt?  

 

4. Og hvussu ætlar landsstýrismaðurin at seta møguligar broytingar í verk?  

 

 

Svar 

 

Til spurning 1 

Fyrr í tíðini vóru almennir stjórar settir sum tænastumenn, vanliga í lønarflokkunum 37, 38 og 

39. Sum meginregla verða nú ikki fleiri stjórar settir sum tænastumenn, tó eru onkur undantøk, 

men lønirnar eru framvegis ájavnt lønunum í tænastumannalønartalvuni við 15% í 

eftirlønargjaldi.  

 

Stjórastørv verða flokkað eftir ábyrgd og kompleksitet í starvinum, harumframt hvussu nógv 

starvsfólk eru. Lønin í lønarflokki 37 er 48.800 og í lønarflokki 39 er hon 56.600 umframt 

eftirlønargjaldið.  

 

Í almennum partafeløgum ásetir nevndin lønina, men í nøkrum førum er tó ásett, at landsstýrið 

skal góðkenna lønina. Úrslitið er, at tað er sera ymiskt, hvussu lønir eru ásettir hjá tí almenna, 

alt eftir hvørt talan er um stovnar ella almenn partafeløg. 

Landsstýrið hevur tí eisini gjørt ein eigarapolitikk fyri landið, ið leggur upp til, at frameftir 

verður tað soleiðis, at: 

 Samsýningarpolitikkurin skal góðkennast av aðalfundinum aftaná, at 

landsstýrismaðurin og nevndarformaðurin hava umrøtt hetta. 

 Samsýningarpolitikkur verður lagdur fyri landsstýrið. 

Leggjast kann afturat, at álit um samsýningar og eftirløn landsstýrismanna varð gjørt í 2012, og 

landsstýrislønir og pensjónir vórðu broyttar frá 2015. Eisini er tilsvarandi álit um samsýning og 

eftirløn til løgtingslimir júst handa løgtingsformanninum.  

 

Fíggjarmálaráðið metir, at tað er tørvur á at eftirhyggja og endurnýggja lønarbygnaðin innan 

almennu leiðslurnar. 

 

Til spurning 2 

Fíggjarmálaráðið arbeiðir í løtuni við endurskoðan av almennum nevndarsamsýningum. Sum 

partur av hesum arbeiði er eisini ætlanin at eftirhyggja lønarbygnaðin innan almennar leiðslur, 

bæði hjá stovnsleiðslunum og almennu partafeløgunum. 

 

Til spurning 3 

Miða verður í móti, at umrødda arbeiði skal verða liðugt á sumri 2019. 

 

Til spurning 4 

Tá tilmælið um nýggja lønarskipan fyri landsins stjórar og leiðarar er klárt, verður ætlan fyri 

íverksetan gjørd, soleiðis, at komandi stjórar hjá landsins stovnum, aðalráðum og partafeløgum 

verða løntir sambært hesum. 

